
কড়ি ও কোমল
ছোটাে ফুল
আমি শুধু মালা গাথি ছােটাে ছােটাে ফুলে, সে ফুল শুকায়ে যায় কথায় কথায় ! তাই যদি, তাই হােক, দুঃখ নাহি তায়— তুলিব কুসুম আমি অনন্তের কুলে।
আমার এ মালা যদি লাহে গলে তুলে, নিমেষের তরে তারা যদি সুখ পায়, নিষ্ঠুর বন্ধনব্যথা যদি যায় ভুলে ! ক্ষুদ্র ফুল, আপনার সৌরভের সনে নিয়ে আসে স্বাধীনতা, গভীর আশ্বাস—
মনে আনে সমুদ্রের উদার বাতাস ।
ক্ষুদ্র ফুল দেখে যদি কারো পড়ে মনে বৃহৎ জগৎ, আর বৃহৎ আকাশ !
যৌবনস্বপ্ন
আমার যৌবনস্বপ্নে যেন ছেয়ে আছে বিশ্বের আকাশ । ফুলগুলি গায়ে এসে পড়ে রূপসীর পরিশের মতো । পরানে পুলক বিকশিয়া বহে কেন দক্ষিনা বাতাস যেথা ছিল যত বিরহিণী সকলের কুড়ায়ে নিশ্বাস ! বসন্তের কুসুমকাননে গোলাপের আঁখি কেন নত ? জগতের যত লাজময়ী যেন মোর আঁখির সকাশ ? কঁপিছে গোলাপ হয়ে এসে, মরমের শরমে বিব্রত ! প্রতি নিশি ঘুমাই যখন পাশে এসে বসে যেন কেহ, সচকিত স্বপনের মতো জাগরণে পলায় সলাজে । যেন কার আঁচলের বায় উষায় পরশি যায়৷ দেহ, শত নূপুরের রুনুকুনু বনে যেন গুঞ্জরিয়া বাজে ।
মন্দির প্রাণের ব্যাকুলতা ফুটে ফুটে বকুলমুকুলে ;
কে আমারে করেছে পাগল— শূন্যে কোন চাই আঁখি তুলে !
যেন কোন উর্বশীর আঁখি চেয়ে আছে আকাশের মাঝে !

		 এই পাতা শেষ সম্পাদিত হয়েছে ১১:১৫টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

